
XXI əsr artıq informasiya dövrünü geridə qoyaraq innovasiya və süni 
intellekt əsrinə qədəm qoyur. Süni intellekt sadəcə bir texnologiya deyil. O, 
cəmiyyətin dərin qatlarına nüfuz edərək iqtisadiyyatı, idarəetməni, təhsili və 
hətta insan münasibətlərinin yenidən dizaynını gerçəkləşdirir. 

Bu yenilik robotlar və avtomatlaşdırma 
vasitəsilə yalnız iş proseslərini optimallaş-
dırmır,  həm də insanların düşüncə və qərar-
vermə tərzini şərtləndirir. Təsadüfi deyil ki, 
yeni dövr bizdən  yeni bacarıqlarla yanaşı, 
fərqli bir düşüncə tərzi ± daha çevik, daha 
yaradıcı gələcəyə yönələn yanaşmalar da 
tələb edir. Elə buna görə də hazırda zamanla 
ayaqlaşmaq üçün texnologiyanı təkcə istifa-
də etməyi yox, onu anlamağı və yönləndir-
məyi də bacarmaq lazımdır.

Artıq yaşadığımız dövr bəşəriyyətin 
texnologiya ilə münasibətlərində əsaslı bir 
dönüş nöqtəsidir. Bu gün rəqəmsal texno-
logiyaların sürətli inkişafı, ənənəvi iqtisadi 
modellərin sərhədlərini aşaraq bilik və in-
novasiya iqtisadiyyatı kimi yeni bir reallıq 
yaradır. Rəqəmsal texnologiyaların başgi-
cəlləndirici sürətlə inkişaf etməsi ənənəvi 
iqtisadi modelləri aşındıraraq yeni bir real-
lıq yaradır ± bu zaman əsas dəyər mənbəyi 
neft və ya sənaye deyil, bilik və innovasi-
yadır.

Əgər ənənəvi iqtisadiyyatda əsas dəyər 
mənbəyi torpaq, əmək və kapital kimi fiziki 
resurslar idisə, müasir dünyada bu düşüncə 
tərzi kökündən dəyişib. Artıq ən qiymətli 
kapital ± insan beyninin əsas məhsulu sa-
yılan bilikdir. Bugünkü iqtisadi mühitdə 
bilik sadəcə bir vasitə deyil, özlüyündə 
strateMi bir sərvətdir. Bilik iqtisadiyyatı elə 
bir ekosistemdir ki, burada məlumatın top-

lanılması, təhlili, paylaşılması və bu biliklər 
əsasında qərarların verilməsi iqtisadi dəyər 
yaradır. Burada zavod və fabriklər, istehsal 
müəssisələri qədər, hətta onlardan da artıq 
yaradıcı düşüncə, tənqidi təhlil və innovasi-
ya qabiliyyəti ön plana çıxır. 

Fiziki məhsulların yerini getdikcə in-
tellektual məhsullar ± proqram təminatları, 
dizaynlar, strategiyalar və elmi kəşflər tutur. 
Məhz bu nöqtədə süni intellekt bilik iqtisa-
diyyatının mühərrikinə çevrilir. Nəzərə alaq 
ki, süni intellekt sadəcə insan əməyini əvəz 
etmir, həm də biliyin sürətli emalı, yeni 
ideyaların yaradılması və tətbiqi prosesini 
çoxqütblü şəkildə gücləndirir. Məsələn, əv-
vəllər bir qrup mütəxəssisin həftələrlə apar-
dığı təhlili süni intellekt bir neçə dəqiqəyə 
tamamlaya bilir. Eyni zamanda, süni in-
tellekt yeni ideyaların modelləşdirilməsi, 
ssenarilərin simulyasiyası və potensial nəti-
cələrin öncədən roqnozlaşdırılmasında mi-
silsiz imkanlar yaradır. Beləliklə, informa-
siya artıq xammal, süni intellekt isə onun 
emal maşınına çevrilir. Kim bu mexanizmi 
daha ağıllı şəkildə istifadə edirsə, o da yeni 
iqtisadi qaydaların qurucusuna çevrilir. 

Ənənəvi iqtisadi güc strukturlarından 
fərqli olaraq, bu gün uğurun açarı biliyə 
əsaslanan çevik adaptasiya qabiliyyəti və 
texnologiyaya uyğunlaşma sürətidir. Bun-
dan əlavə, hazırda həm də rəqabətdə ucuz 
əmək və təbii resurs üstünlüyü kifayət et-

mir. Rəqabətdə qalib gəlmək üçün daha 
yaradıcı və ağıllı həllər lazımdır ki, burada 
da süni intellektin rolu danılmazdır� tibbdə 
diaqnostikadan tutmuş, kənd təsərrüfatın-
da məhsuldarlığa qədər müxtəlif sahələrdə 
daha ağıllı qərarlar vermək üçün yeni im-
kanlar yaranır.

Sevindirici haldır ki, ölkəmiz bu qlo-
bal dalğaya qoşulmaq üçün doğru zamanda 
hərəkətə keçib. Prezident İlham Əliyevin 
imzaladığı “Azərbaycan Respublikasının 
2025±2028-ci illər üçün süni intellekt Stra-
tegiyası” ölkəmizin yaxın 3 il ərzində bu 
istiqamətdə yol xəritəsi sayıla bilər. Stra-
tegiyada qarşıya qoyulmuş tapşırıqların 
düzgün icrası respublikamız  üçün mühüm 
perspektivlər vəd edir. Xüsusilə, süni intel-
lekt sahəsində yerli kadrların hazırlanma-

sı, startapların dəstəklənməsi və tədqiqat 
mərkəzlərinin yaradılması ölkəmizdə neft 
sənayesinin intellekt sənayesinə çevrilmə-
sində böyük rol oynaya bilər. Bu baxımdan 
süni intellekt akademiyasının yaradılması 
və formalaşdırılması strateMi addımdır. 

Nəzərə alaq ki, süni intellekt yüksək 
ixtisas tələb edir. Gənclərimizə beynəlxalq 
səviyyədə rəqabətədavamlı bilik və baca-
rıqlar qazandırmaq, texnoloMi ekosistem 
üçün bacarıqlı müətəxəssilər yetişdirmək 
qarşıda duran mühüm vəzifələrdəndir. Bu 
sahədə əldə etdiyimiz nəticələr isə ölkəmiz-
də rəqəmsal iqtisadiyyatın inkişafına təkan 
verə bilər. Çünki süni intellekt böyük həcm-
də məlumatı təhlil edərək ondan mənalı nə-
ticələr çıxarmağa şərait yaradır. Bu isə sa-
hibkarlara daha ağıllı qərarlar qəbul etmək, 

bazar trendlərini daha dəqiq proqnozlaşdır-
maq və riskləri azaltmaq imkanı yaradır. 

Digər tərəfdən, süni intellekt insanların 
hər gün təkrarladığı fəaliyyətlər və vərdiş-
lər toplusunu avtomatlaşdırdığından burada 
vaxt və resurslara qənaət edilir, nəticədə in-
san resursları daha yaradıcı işlərə yönəldilir, 
istehsalatın sürəti və dəqiqliyi artır. Bunun 
da sayəsində süni intellekt texnologiyala-
rının daha tez və səmərəli şəkildə tətbiqini 
gerçəkləşdirən ölkə və şirkətlər qlobal ba-
zarda rəqiblərinə nisbətən üstün mövqe əldə 
edir. Bu, iqtisadi güc olmaqla bərabər, həm 
də innovasiya liderliyi deməkdir. 

Azərbaycanın yaxın gələcəkdə bu cür 
innovasiya liderliyinə yiyələnməsi üçün 
yetərli imkanlar var. Belə ki, Azərbaycan, 
ilk növbədə, neft-qaz ölkəsi olsa da, bura-
dan gələn kapitalın insan kapitalına çevril-
məsi üçün dövlətin özünün aydın mövqeyi 
və strategiyası var. Digər tərəfdən, respubli-
kamız bu gün Qafqaz regionunda həm gənc 
əhali potensialı, həm də maddi resurslar 
baxımından seçilən ölkədir. Bu isə ölkədə 
innovasiya yönümlü kadr hazırlığı üçün 
əlverişli baza sayılır. Ən əsası isə Azərbay-
can hər zaman yeni texnoloMi çağırışlara ilk 
qoşulan ölkələrdən olub ki, bunu da dövlə-
timizin başçısının bu yaxınlarda imzaladığı 
müvafiq strategiyanın mahiyyətindən anla-
maq mümkündür. 

Beləliklə, süni intellekt sadəcə texno-
logiya deyil, daha ədalətli, məhsuldar və 
ağıllı bir cəmiyyətin qurulması üçün önəmli 
vasitədir. Əgər bu texnologiyanının  tətbiqi 
doğru-düzgün gerçəkləşdirilərsə, gələcəyin 
iqtisadiyyatında yalnız izləyici yox, həm 
də oyunun qaydalarını müəyyənləşdirən 
oyunçulardan biri ola bilərik. Bununla da, 
Azərbaycanın bir çox sahələrdə olduğu 
kimi,  süni intellektdə də Qafqazın mərkə-
zinə çevrilməsi reallaşar. 

Azərbaycan±Türkiyə diplomatik həmrəyliyi 
strateMi müttəfiqlikdən güc alır

Türkiyənin Antalya şəhərində keçirilən IV Antalya Diplomatiya Forumu 
müxtəlif ölkələrdən nüfuzlu siyasətçiləri, dövlət və hökumət başçılarını, xarici 
işlər nazirlərini bir araya gətirərək, son illər ərzində region üçün mühüm önəm 
daşıyan ən əhəmiyyətli məsələlərin və çağırışların müzakirəsi baxımından çox 
vacib beynəlxalq platformaya çevrilib.

IV Antalya Diplomatiya Forumun-
da “Parçalanmış dünyada diplomatiyanı 
bərpa etmək” mövzusu ətrafında qlobal 
çağırışların müzakirəsi aparılır. Prezident 
İlham Əliyevin bu forumda iştirakı isə bir 
daha göstərir ki, Azərbaycan yalnız region-
da deyil, həm də qlobal miqyasda etibarlı 
tərəfdaş və təşəbbüskar dövlət kimi qəbul 
edilir. Dövlətimizin başçısının beynəlxalq 
münasibətlər sahəsində zəngin təcrübəsi, 
strateMi baxışları və praqmatik yanaşmaları 
onu beynəlxalq platformalarda böyük ma-
raqla qarşılanan /iderə çevirib. Prezident 
İlham Əliyevin iştirakı ilə keçirilən forum-
lar və zirvə görüşləri təkcə diplomatik for-
matda deyil, həm də məzmun və nəticələr 
baxımından yeni keyfiyyət mərhələsinə 
yüksəlir.

“TASS”ın baş direktorunun müavini 
Mixail Qusman mediaya müsahibəsində 
Antalya Forumunun diplomatiya və qar-
daşlıq əlaqələrinin möhkəmləndirilməsi 
üçün mühüm platformaya çevrildiyini, 
eləcə də bu ənənəvi toplantının siyasi və 
diplomatik məsələlərin müzakirəsi üçün 
əsas beynəlxalq platformalardan biri kimi 
əhəmiyyətinin bir daha təsdiqləndiyini 
bildirib.  Mixail Qusman Türkiyə Prezi-
denti Rəcəb Tayyib Ərdoğanla bərabər, 
Azərbaycan Prezidenti İlham Əliyevin də 
tədbirdə iştirakına xüsusi diqqət yetirərək, 
“bu, Azərbaycanın Türkiyə ilə yaxın dost-
luq və qardaşlıq əməkdaşlığının daha bir 
sübutudur” vurğulayıb. 

Onun sözlərinə görə, qlobal çağırışlar, 
o cümlədən Cənubi Qafqaz, Yaxın Şərq, 
Avropa və Afrikadakı münaqişələr kon-
tekstində “mövqelərin birləşdirilməsi və 
bir-birini başa düşməsi” mühüm əhəmiy-
yət kəsb edir. “Azərbaycan və Rusiyanın 
çox yaxın münasibətləri var. Türkiyə ilə 
Azərbaycanın daha da sıx əlaqələri var”, 
± deyən M.Qusman 44 günlük müharibədə 
Türkiyənin Azərbaycanla həmrəy olduğu-
nu xatırladıb.

Antalyada keçirilən görüşlər Azər-

baycan±Türkiyə münasibətlərinin hazırkı 
vəziyyətinə və inkişaf perspektivlərinə 
dair əhəmiyyətli fikir mübadiləsi üçün 
geniş imkanlar yaradır. Bu səfər, həmçi-
nin ikitərəfli əməkdaşlığın siyasi, iqtisadi, 
enerMi, nəqliyyat, müdafiə və digər sahələr-
də daha da dərinləşdirilməsi baxımından 
mühüm addım kimi dəyərləndirilir. Bu-
nunla yanaşı, hər iki qardaş dövlət bu gün 
regional təhlükəsizliyin təminatçıları, sülh 
və əməkdaşlığın təşəbbüskarları kimi çıxış 
edir. Onların regiondakı fəallığı, Cənubi 
Qafqazdan Mərkəzi Asiyaya, Qara dəniz-
dən Aralıq dənizinə qədər geniş coğrafiya-
da sabitliyin qorunmasına verdikləri töhfə 
beynəlxalq aləmdə yüksək qiymətləndiri-
lir.

Türkiyə±Azərbaycan münasibətlərinin 
unikal xarakteri və bu əlaqələrin sabitliyi 
regional inteqrasiya və ortaq inkişaf baxı-
mından nümunəvi model kimi diqqət çəkir. 
Prezident İlham Əliyevin Antalyaya işgü-
zar səfəri və Antalya Diplomatik Forumun-
da iştirakı da təkcə iki ölkə arasında strateMi 
münasibətlərin daha da möhkəmləndiril-
məsi baxımından deyil, həm də Azərbay-
canın beynəlxalq mövqelərinin güclənməsi 
və sülh təşəbbüslərinin irəlilədilməsi baxı-
mından mühüm hadisədir.   

Qardaş Türkiyə ilə müxtəlif sahələrdə 
münasibətlərin davamlı şəkildə dərinləş-
məsi iqtisadi sektorda da özünü qabarıq bü-
ruzə verir. Hazırda tranzit-logistika, göm-
rük, İKT, ticarət və s. sahələrdə əlaqələrin 
möhkəmlənməsi, ərazilərimizin işğaldan 
azad edilməsi ilə əlaqədar yaranan yeni 
reallıqlara uyğun olaraq iqtisadi əlaqələrin 
daha da inkişafı yönündə layihələrin real-
laşdırılması diqqət mərkəzində saxlanılır. 
Bunlarla bərabər, iki dövlət arasında Pre-
ferensial Ticarət Sazişinə əsasən, qarşılıqlı 
ticarət həcminin və məhsul çeşidinin artı-
rılmasına xüsusi önəm verilir. 

Azərbaycanın ixrac±idxal proseslə-
rində də qardaş ölkə xüsusi rol oynayır. 
Respublikamızın keçən ilki ixracının 9 

faizinin, idxalın isə 16 faizinin Türkiyə ilə 
bağlı olması məhz bunun bariz ifadəsidir. 
Türkiyə ilə ticarətdə Azərbaycan müsbət 
saldo əldə edir. Belə ki, hazırda Azərbay-
canın Türkiyə ilə ixracı 3,5 milyard dol-
lara, idxalı isə 2,3 milyard dollara çatır. 
Beləliklə, 1,2 milyard dollarlıq müsbət 
saldo yaranır. 

Türkiyə son illərdə Azərbaycana yatırı-
lan investisiyaların və Azərbaycanın yatır-
dığı sərmayələrin həcminə görə də önəmli 
yer tutub. Qardaş ölkəyə hazırkı dövrədək 
20 milyard dollardan çox, Türkiyə şirkət-
ləri tərəfindən isə Azərbaycana 16 milyard 
dollardan artıq investisiya qoyulub.  

Azərbaycan Cənubi Qafqazın ən bö-
yük enerMi təchizatçısı olaraq Türkiyə va-
sitəsilə Avropaya enerMi tədarükü edir. Bu 
sahədəki əməkdaşlıq xüsusilə 2006-cı ildə 
istifadəyə verilən Bakı±Tbilisi±Ceyhan 
(BTC) neft kəməri və Bakı±Tbilisi±Ərzu-
rum qaz kəməri layihələri ilə dərinləşib. 
Bu layihələr yalnız iqtisadi deyil, həm də 
siyasi və strateMi əhəmiyyətə malikdir, çün-
ki Avropanın enerMi təhlükəsizliyinin təmin 
olunmasında mühüm rol oynayır.

Həmçinin 2020-ci ildən tam fəaliy-
yətə başlayan TANAP (Trans±Anadolu 
Qaz Boru Kəməri) layihəsi də Azərbaycan 
qazını Türkiyə vasitəsilə Avropaya ixrac 
etmək üçün mühüm bir imkan yaradıb. 
TANAP Cənubi Qafqazı Avropa bazarına 
bağlayan əsas enerMi layihələrindən biridir 
və bu, yalnız iki ölkə arasındakı iqtisadi 
əlaqələri möhkəmləndirmir, həm də Azər-
baycanın enerMi ehtiyatlarını Avropaya 
çıxarmaq üçün geniş imkanlar təqdim edir. 
Bu layihələr, həm də Azərbaycanın və Tür-
kiyənin regional enerMi təhlükəsizliyini tə-
min etməsinə və Avropa bazarları ilə daha 
sıx əlaqə qurmasına şərait yaradır.

Beləliklə, Türkiyə ilə Azərbaycan ara-
sında enerMi sahəsində uğurlu əməkdaş-
lığın ən mühüm addımlarından biri olan 
 TANAP təbii qaz resurslarının müxtəlif-
liyini artırmaq üçün indiyədək həyata ke-
çirilən ən strateMi layihələrdən biridir. Bu 
layihə sayəsində ümummilli lider Heydər 
Əliyevin dövründə başlayan Türkiyə və 
Azərbaycan arasında enerMi sahəsindəki 
əməkdaşlıq yeni müstəviyə keçib.

;4-QiQ aQaliWik qrXSX

Vüsalə CƏFƏROVA,
İqtisadi İslahatların Təhlili və 
Kommunikasiya Mərkəzinin 
Türk Dünyası Araşdırmalar 
Mərkəzinin rəhbəri  

“Parçalanan dünyada diplomatiyaya 
sahib çıxmaq” mövzusunda keçirilən 4-cü 
Antalya Diplomatik Forumu (ADF) qlobal 
siyasi proseslərin, dövlətlərarası münasi-
bətlərdə yeni çağırışlar və perspektivlərin 
ən yüksək səviyyədə müzakirə olunduğu 
nüfuzlu platformadır. Üç gün davam edən 
tədbirdə dünyanın 140-dan artıq ölkəsin-
dən 4 mindən çox nümayəndə, o cümlədən 
20-dən çox dövlət  və hökumət başçısı, 70-
dən artıq nazir  və 60-a yaxın beynəlxalq 
təşkilatın yüksək səviyyəli təmsilçiləri iş-
tirak edir. 

Toplantı  çərçivəsində iqlim dəyişik-
liyi, terrorizmlə mübarizə, humanitar yar-
dım, rəqəmsallaşma, ərzaq təhlükəsizliyi 
və süni intellekt kimi müasir qlobal ça-
ğırışlar üzrə 50-dən çox panel müzakirəsi 
keçirilir. Bu çərçivədə ADF yalnız dip-
lomatik əlaqələrin gücləndirilməsi üçün 
deyil, həm də çoxşaxəli qlobal əməkdaşlıq 
platforması kimi çıxış edir.

Forum çərçivəsində Azərbaycan 
 Prezidenti İlham Əliyev və Türkiyə 
 Prezidenti Rəcəb Tayyib Ərdoğan arasın-
da keçirilən görüşdə ikitərəfli və çoxtərəfli 
əlaqələrin dərinləşməsi üçün yeni im-
kanlar və prioritet istiqamətlər müza-
kirə olunub. Vüsalə Cəfərova bildirib ki, 
Azərbaycan və Türkiyə arasındakı iqtisadi 
münasibətlər son illərdə təkcə artan ticarət 
dövriyyəsi ilə deyil, eyni zamanda, inves-
tisiya, enerMi, nəqliyyat-tranzit və regional 
əməkdaşlıq sahələrində yeni strateMi mər-
hələyə qədəm qoyub. 

Azərbaycanla Türkiyə arasında ticarət 
dövriyyəsində son 10 il ərzində davamlı 
artım nəzərə çarpıb. Belə ki, ikitərəfli ti-
carət dövriyyəsi 2023-cü ildə 6 milyard 
ABŞ dollarından 2024-cü ildə 7,6 milyard 
dollara çatıb. Azərbaycanın əsas ixrac 
məhsullarına xam neft, təbii qaz, neft-kim-
ya məhsulları və kənd təsərrüfatı malları 
daxil olduğu halda, Türkiyədən idxal olu-
nan məhsullar arasında sənaye avadanlıq-
ları, maşınqayırma komponentləri, tikinti 
materialları və dərman vasitələri üstünlük 
təşkil edib. İkitərəfli ticarət əlaqələrinin 
şaxələndirilməsi və qeyri-neft sektorunun 
ixracda rolunun artırılması iki ölkə arasın-
da iqtisadi gündəliyin əsas prioritetlərin-
dən biri kimi diqqət çəkib.  

Azərbaycanın Türkiyəyə yatırdığı 
sərmayələr  daim strateMi xarakter da-
şıyıb. Azərbaycan Dövlət Neft Şirkəti 
Türkiyədəki ümumi investisiya həcmini, 
təxminən, 18 milyard dollar səviyyəsinə 
çatdırıb.  Bu investisiyaların ən mühüm 
komponentlərindən biri İzmirin Əliağa 
bölgəsində yerləşən və 6,3 milyard ABŞ 
dolları dəyərində olan “STAR” Neft Emalı 
Zavodudur. 

2018-ci ildən fəaliyyət göstərən bu 
nəhəng müəssisə hər il 10 milyon ton 
xam neft emal etmək gücündədir və Tür-

kiyənin enerMi təhlükəsizliyinin təmin 
edilməsində mühüm rol oynayır. Bununla 
yanaşı, SOCAR-ın iştirakı ilə fəaliyyət 
göstərən “Petkim” neft-kimya komplek-
si və TANAP layihəsi vasitəsilə təbii qaz 
nəqli enerMi sahəsində tərəfdaşlığın geniş-
liyini əks etdirir. Eyni zamanda, Türkiyə 
şirkətləri də Azərbaycanın infrastruktur, 
nəqliyyat və kənd təsərrüfatı sektorlarında 
səmərəli  fəaliyyət göstərir.

Azərbaycan və Türkiyə arasında 
nəqliyyat və tranzit sahəsində əməkdaş-
lıq Orta Dəhliz (Transxəzər Beynəlxalq 
Nəqliyyat Marşrutu) çərçivəsində strateMi 
məna kəsb edir. Bakı±Tbilisi±Qars dəmir 
yolu bu istiqamətdə ən uğurlu layihələr-
dən biridir. Bundan əlavə, Zəngəzur dəh-
lizinin açılması və Naxçıvanla quru əlaqə-
sinin bərpası təkcə ikitərəfli deyil, həm də 
Türk Dövlətləri Təşkilatına  (TDT)  üzv 
ölkələr arasında iqtisadi inteqrasiyanı güc-
ləndirəcək. 

İkinci Qarabağ müharibəsindən sonra 
işğaldan azad olunmuş ərazilərdə həyata 
keçirilən bərpa işlərində Türkiyə şirkət-
ləri və dövlət qurumları fəal iştirak edir.  
Füzuli Beynəlxalq Hava /imanının inşası, 
Ağdam şəhərinin Baş planının hazırlan-
ması, Zəngilan rayonundakı “ağıllı” kənd 
layihələri bu əməkdaşlığın bariz nümunə-
sidir. Bundan əlavə, digər türkiyəli tərəf-
daşlar vasitəsilə infrastruktur layihələri 
həyata keçirilir. Qarabağda “yaşıl” enerMi 
zonalarının yaradılması üzrə strateMi tərəf-
daşlıq da diqqət mərkəzindədir.

Azərbaycan və Türkiyə  TDT-nin əsas 
lokomotivlərindəndir. 2023-cü ilin noyab-
rında Şuşada keçirilmiş qeyri-rəsmi Zirvə 
görüşü zamanı qəbul edilmiş qərarlar ti-
carət, gömrük inteqrasiyası və nəqliyyat 
bağlantılarının daha da inkişaf etdirilmə-
sinə yönəlib. Şimali Kipr Türk Cümhuriy-
yətinin (ŞKTC) TDT-də müşahidəçi sta-
tusu qazanması da bu təşkilatın siyasi və 
iqtisadi baxımdan genişlənməsini göstərir. 
Azərbaycanın ŞKTC-yə dəstəyi  Prezidenti 
İlham Əliyevin 4-cü Antalya Diplomatik 
Forumu çərçivəsində ŞKTC-nin prezidenti 
Ersin Tatarla görüşdə bir daha ifadə edilib. 

Forum çərçivəsində keçirilmiş yüksək-
səviyyəli görüşlər və  panel müzakirələr 
Azərbaycan±Türkiyə münasibətlərinin 
regional və qlobal səviyyədə nümunəvi 
bir strateMi tərəfdaşlıq modeli olduğunu bir 
daha təsdiq edir. Ticarət dövriyyəsinin art-
ması, enerMi təhlükəsizliyində birgə təşəb-
büslər, Qarabağın bərpasında tərəfdaşlıq 
və Türk dünyasında iqtisadi inteqrasiya bu 
münasibətlərin əsas sütunlarını təşkil edir.

